
Mdandanda wakhalidwe la 
mbumba ya Nowa nguyu: 
Nowa akhali munthu 
wakulungama, 
wakubzipereka ku mabasa 
ya mbumba ya nthawe yace. 



Iye akhafamba na Mulungu. 
Pakuwona momwe dziko
likhadadzongekera, pakuti
wanthu wentse akhadataika
pakhalidwe lawo, Mulungu 
adauza Nowa kuti: 

“Nin'dzamala wanthu
wentse, 

sabwa dziko ladzala
na ukambowa

thangwe ra iwo.”



“Ine nin'dzawadzonga pabodzi na dziko. 
Kondza Arca ya matabwa ya muti 
Cipreste. Ugawe bzipinda ndipo ucijede
na phula kunja na mkati.”



“Muutali mwa yene 
mukhale na mphimo 
140. 

Muufupi mwace 
mukhale na mphimo 23, 
ndipo mukutalimpha 
mwa yene mukhale na 
mphimo 13 na pakati.”



“Ndipo ukongobze
bzakudya bza mtundu
uli-wentse kuti imwe na
bzinyamabzo

mumbadzadye”. 



Pindza mu Arca bzamoyo bzentse cimuna na cikazi, 
ubzikoye kuti bzikhale na moyo na iwepo. 



Tenga bzinyama bzakubvumizidwa
bzinomwe bziwiri-bziwiri, cimuna na
cikazi ntsono bza mtundu wakulentsedwa
bziwiri, cimuna na cikazi.  



Thangwe la 
madzi ya cigumula, 
Nowa adapita mu arca, 
iye na wana wace, mkazi
wace ndipo na akazi wa
wana wace wacimuna. 



Pantsiku yomwe Nowa 
adakwanisa magole (600), 
mwezi ubodzi na ntsiku khumi
na zinomwe (17) ntsiku imweyo
bzidafunguka bzimicera
bzikulu-bzikulu bza madzi pantsi
bziciyamba kufanchukira, ndipo
bzimisuwo bza madzi
bzidafunguka kudzulu. 



Ndipo mbvula idagwa padziko la 
pantsi ntsiku makumi manai 
masikati na usiku. 



Madziyo yadakhala yaciwanda 
padziko, ndipo arca ikhadeluka 
padzulu pa madzi. 



Madzi yakhapitiriza kudzala padziko ndipo mapiri 
matali yadamizidwa pantsi. Centse comwe 
cikhana moyo cicipuma padziko la pantsi cidafa. 



Pamwepo Mulungu adakumbukira Nowa 
na bzilombo bzentse bza mthengo na 
bzifuwo bzomwe bzikhana iye mu arca. 
Ndipo adatumiza mphepo padziko 
lapantsi, pamwepo madzi 

yadayamba kuphwa. 



Patapita ntsiku makumi
manai, Nowa adafungula
pabuli lomwe akhadakonza
pa arca. Patsogolo pace 
adacosa nkhangaiwa kuti

ikawone penu madzi yaphwa
padziko la pantsi. 



Pantsiku makumi mawiri na zinomwe (27) za mwezi
waciwiri, pantsi pakhadaumiratu. Mulungu adauza
Nowa kuti: “Bula mu arca, iwe na mkazi

wako, wana wako na
akazi wawo.”



Pamwepo Nowa adakonzera Mbuya guwa ndipo 
adatenga bzinyama 
bzakubvumizidwa 
na mbalame 
zakubvumizidwa, 
adapereka ntsembe 
zakutentha pa guwa. 



Ndipo Mulungu 
adati: “Ici ni 
cizindikiro ca 
mpangano comwe 
ndiri kuciikha kwa Ine 
na imwe na kwa bzamoyo 
bzentse bzomwe munabzo

na kwa bzizukulu bzanu
bzentse. Nidzaikha uta 
bwa Dedza mumitambo. 
Bun'dzakhala cizindikiro
ca mpangano kwa Ine 
na dziko la pantsi”.



“Pomwe Ine 
nin'dzabweresa
mitambo padziko
ndipo mwa iyo
mucidzawoneka uta 
bwa Dedza, pamwepo
nin'dzakumbukira

            mpangano langu 
         lomwe ndidacita na
       imwe na bzamoyo bza
    mitundu yentse. Madzi 
yan'dzakhala lini pomwe 
cigumula ca kudzapfudza 
makhalidwe yentse ya 
bzamoyo”.



Mulungu adadalisa
Nowa na wana wace, adawauza
kuti “Mubale wana azinji
muwande ndipo mudzaze dziko
la pantsi”. 



Wana wa Nowa omwe 
adacoka mu arca akhali Semu, 
Hamu na Yafeti. Hamu ndiye 
baba wa Kenani. Amwewa ndiwo 
wana atatu wa Nowa. Dziko 
lentse la pantsi lidadzala 
kucokera mwa iwo.



3 60

Ni terepoyo Mulungu adafuna dziko, 
adapereka mwana wace m'bodzi 

yekha kuti wentse ule omwe 
animukhulupirira aleke kufa, tsono 

akhale na moyo wakusaya 
kumala. 



aRoma 3:23
pakuti wentse adaphonyera Mulungu ndipo adafundusidwa

mu ulemerero bwa Mulungu, 

aRoma 6:23
Thangwe malipiro ya kuphonyera Mulungu ni impfa, tsono
mphatso ya fovolo ya Mulungu ni moyo wakusaya kumala

mwa Krixtu Jezu, Mbuya wathu.

aHeberi 9:27
Bzibodzi-bodzimbo ninga munthu wentse ambafa
kabodzi kokha ndipo patsogolo pace atongedwe, 



aEfezo 2:8,9
Sabwa mwa nkhombo ndimwe wakupulumuka, kudzera

mu cikhulupiriro, ndipo kumweku kun'cokera lini kwa imwe, 
ni mphatso ya Mulungu. Kun'cokera lini kwa mabasa nee, 

kuti paleke kuwoneka wakubzikuza. 

aRoma 10:9,10 
Penu iwepo un'tawira na mulomo wako kuti Jezu ni

Mbuya, ucikhulupirira mum'tima mwako kuti Mulungu 
adamulamusa kwa wakufa, un'dzapulumusidwa. 

Pakuti munthu ambakhulupirira na m'tima kuti
alungamisidwe ndipo na mulomo ambatawira kuti

apulumusidwe. 



Juwau 3:16,17
Ni terepoyo Mulungu adafuna dziko, adapereka mwana 

wace m'bodzi yekha kuti wentse ule omwe 
animukhulupirira aleke kufa, tsono akhale na moyo 

wakusaya kumala. Sabwa Mulungu adatuma mwana 
wace padziko sikuti adzalipase nyathwa, tsono kuti 

adzalipulumuse. 

1 Juwau 5:11-13 
Ndipo umbonibo ni bwakuti: Mulungu adatipasa moyo 

wakusaya kumala, ndipo moyoyo uli mwa Mwana wace. 
Ule omwe ana Mwana, anawo moyo. Ule omwe alibe 
Mwana wa Mulungu, alibe moyo. Ndakunemberani 
bzinthu bzimwebzi, imwe omwe mumbakhulupirira 

mudzina la Mwana wa Mulungu, kuti imwepo mudziwe 
kuti muna moyo wakusaya kumala. 

